
1.Ֆինանսների նախարարություն

	24.05.2022 թ
թիվ 01/8-2/9247-2022

	ՀՀ ֆինանսների նախարարությունը քննարկել է Ձեր 11.05.2022թ. N ԳՍ/23.3/11732-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և գնման գործընթացը կազմակերպելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է ՀՀ 2022թ. պետական բյուջեով նախատեսված ՀՀ 1176. Ավիացիայի բնագավառում վերահսկողության և կանոնակարգման ապահովում» ծրագրի «11003. Ավիացիոն և այլ սարքավորումների պահպանում» միջոցառման միջոցներից իրականացնել վերաբաշխում՝ 12.8 մլն դրամի չափով, որից՝ 5.3 մլն դրամը նախատեսվում է ուղղել («ՀՀ կառավարության պահուստային ֆոնդ» ծախսային ծրագրի ներգրավվածությամբ) 1176» ծրագրի «31001. ՀՀ քաղաքացիական ավիացիայի կոմիտեի տեխնիկական հագեցվածության բարելավում» միջոցառմանը (նոր միջոցառում), իսկ 7.5 մլն դրամը՝ «11002. Աշխատակազմի մասնագիտական կարողությունների զարգացում» միջոցառմանը:
	Միաժամանակ նախագծի 2-րդ կետով նախատեսվում է թույլատրել՝
· ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեին որոշման թիվ 5 հավելվածում (այսուհետ՝ հավելված) ներառված 79631200/1 «աշխատակիցների վերապատրաստման ծառայություններ» ԳՄԱ կոդով գնման առարկայի ձեռք բերման գործընթացը իրականացնել «Գնումների մասին» ՀՀ օրենքի 23-րդ հոդվածի 1-ին մասի 1-ին կետի հիման վրա՝ մեկ անձից գնման ձևով:
Այս կապակցությամբ հայտնում ենք, որ եթե վերոնշյալ ծառայությունների ձեռք բերումը նախատեսվում է իրականացվել ՀՀ կառավարության 04/05/2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի 32-րդ տողի հիմքով, այսինքն՝ կարգավորումը արդեն իսկ պատվիրատուին տալիս է սահմանված հիմքերի առկայության դեպքում որոշում կայացնելու հնարավորություն, ապա գտնում ենք, որ բացակայում է նախագծով հիշյալ պատվիրատուին մեկ անձից գնման ձևով գնումների կատարման թույլտվություն տալու անհրաժեշտությունը, հակառակ դեպքում առաջարկում ենք ծառայությունների ձեռքբերման գործընթացն իրականացնել մրցակցային եղանակով:
· հավելվածում ներառված ապրանքների ձեռք բերման գործընթացը իրականացնել Գնումների մասին» ՀՀ օրենքի 15-րդ հոդվածի 6-րդ կետի հիման վրա՝ հիմք ընդունելով թիվ «ՔԱԿ-ԷԱՃԱՊՁԲ-06/2022» գնման գործընթացը:
Նշվածի վերաբերյալ հայտնում ենք, որ ևս բացակայում է վերոհիշյալ դրույթի կիրառմամբ պատվիրատուին գնման գործընթացն իրականացնելու վերաբերյալ թույլտվություն տալու անհրաժեշտությունը:
Ելնելով վերոգրյալից առաջարկում ենք խմբագրել նախագիծը և որպես ավելորդ դրույթ հանել նախագծի 2-րդ կետը:
      	Միաժամանակ Նախագծում առկա խմբագրական բնույթի թերությունների վերաբերյալ առաջարկում ենք. 
· Նախագծի հավելվածներում 1176 ծրագրի 11003 «Ավիացիոն և այլ սարքավորումների պահպանում» միջոցառման անվանումը փոխարինել «Ավիացիոն ծառայությունների մատուցում» անվանմամբ (հիմք ընդունելով ՀՀ կառավարության 27.01.2022թ N 88-Ն որոշում):
· N 2 հավելվածի «1176 ծրագրի» 11002 «Աշխատակազմի մասնագիտական կարողությունների զարգացում» միջոցառումից առաջ ավելացնել գործառական դասակարգման դասիչները՝ 09 բաժին, 05 խումբ, 02 դաս:
· N 3 և N 4 հավելվածների «1176» ծրագրի «31001» միջոցառման «Միջոցառումն իրականացնողի անվանումը» բառերը փոխարինել «Ակտիվն օգտագործող կազմակերպության անվանումը» բառերով, հանել «Ծառայությունը մատուցող կազմակերպության (ների) անվանում(ներ)ը» տող, «1176» ծրագրի «11002» միջոցառումից և «1139» ծրագրի «11001» միջոցառումից հանել «Միջոցառումն իրականացնողի անվանումը» տողը, իսկ աղյուսակների վերևի աջ անկյունից հանել «հազ. դրամ» բառերը:
· N 3 և N 4 հավելվածների «Ցուցանիշների փոփոխությունը» տողը՝ փակագծերում նշել «ավելացումները նշված են դրական նշանով» բառերը, եթե տվյալ հավելվածում կատարվում է միայն ավելացում, «նվազեցումները նշված են փակագծերում» բառերը, եթե տվյալ հավելվածում կատարվում է միայն նվազեցում` համապատասխանաբար լրացնելով նաև «1176» ծրագրի միջոցառումների համապատասխան սյունակները, իսկ N 4 հավելվածի «ՄԱՍ 2» բառը փոխարինել «ՄԱՍ 1»-ով:
· N 3 և N 4 հավելվածների «1176 ծրագրի «11002» միջոցառման գծով նշել միայն արդյունքային ցուցանիշներում կատարվող փոփոխությունները, իսկ «1176» ծրագրի «31001» միջոցառման գծով լրացնել համապատասխան արդյունքային ցուցանիշները:
· N 5 հավելվածում ներառված 79631200/1 «աշխատակիցների վերապատրաստման ծառայություններ», 48821200/501  «համակարգչային սերվերներ» և 30236241/501 «սերվերի ռեզերվային սարքեր» ԳՄԱ կոդերով գնման առարկաների տողերի «Միավորի գինը» (դրամ) սյունակներում նշված «5,500.0», «4,870.0» և «486.0» թվերը համապատասխանաբար փոխարինել «5500000», «4870000» և «486000» թվերով:    

